
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆՎԱՐԻ 23-Ի N 175-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	                1.   ՀՀ քննչական կոմիտե
	22․11․2024թ․

	
	01/22/371986-2024

	   Առաջարկություններ չկան։
	Ընդունվել է ի գիտություն։

	                  2.   ՀՀ հակակոռուպցիոն կոմիտե

	25․11․2024թ․

	
	Ե/2828-2024

	   Առաջարկություններ չկան։

	Ընդունվել է ի գիտություն։

	3.   ՀՀ գլխավոր դատախազ
	25․11․2024թ․

	
	02/20.4/22409-2024

	   Առաջարկություններ չկան։
	Ընդունվել է ի գիտություն։

	4. ՀՀ ազգային անվտանգության ծառայություն
  
	25․11․2024թ․

	
	11/1615

	   Առաջարկություններ չկան։
	Ընդունվել է ի գիտություն։

	5. ՀՀ պաշտպանության նախարարություն
  
	26․11․2024թ․

	
	ՊՆ/510/12683-2024

	   Առաջարկություններ չկան։
	Ընդունվել է ի գիտություն։

	6. ՀՀ առողջապահության նախարարություն
	26․11․2024թ․

	
	ԱԱ/02.2/35261-2024

	        1. հաշվի առնելով, որ Նախագիծ 1-ով նախատեսվում է ոստիկանության ծառայողին և ծառայության ընդունվող թեկնածուին ներկայացվող առողջական վիճակի հետ կապված պահանջների վերանայում, Նախագիծ 1-ը քննարկվում է ԱՆ ոլորտային խորհրդատուների հետ, որոնց մասնագիտական եզրակացությունները ստանալուց և ամփոփելուց հետո Ձեզ կներկայացվեն լրացուցիչ:
        2. Նախագիծ 2-ի 1-ին կետի 2-րդ ենթակետի «գ» պարբերությունով նախատեսվող փոփոխությունում առաջարկվում է «սոնոգրաֆիստ» բառը փոխել «ուլտրաձայնային ախտորոշման բժիշկ» բառերով: Միաժամանակ առաջարկվում է Հայաստանի Հանրապետության կառավարության 2003 թվականի հունվարի 23-ի N 176-Ն որոշման հավելվածի 3-րդ կետի 2-րդ նախադասությունը շարադրել հետևյալ բովանդակությամբ.
 «Հանձնաժողովի անդամները համալրվում են հետևյալ բժիշկ մասնագետներով՝ թերապևտ, վիրաբույժ, նյարդաբան, հոգեբույժ, ակնաբույժ, քիթ-կոկորդ-ականջաբան, մաշկաբան, ստոմատոլոգ, ուլտրաձայնային ախտորոշման բժիշկ, սրտաբան և այլ մասնագետով` հոգեբան»: Ինչ վերաբերում է բժիշկ «ֆունկցիոնալիստ»-ին, ապա հաշվի առնելով, որ Կառավարության 04.09.2014թ. թիվ 952-Ն որոշմամբ սահմանված Հայաստանի Հանրապետության առողջապահության բնագավառի բժշկական, ստոմատոլոգիական, դեղագիտական և հանրային առողջապահական մասնագիտությունների և նեղ մասնագիտությունների ցանկերում ներառված չէ «ֆունկցիոնալիստ» մասնագիտությունը, առաջարկվում է պարզաբանել վերջինիս գործառույթները: Հարկ եմ համարում նշել, որ հոգեբանական ծառայությունը հարբժշկական ծառայություն է, հետևաբար առաջարկվում է «Հանձնաժողովի» կազմում նշել  որպես «այլ մասնագետ»:
       3. Նախագիծ 2-ի 1-ին կետի 2-րդ ենթակետի «ե» պարբերությունով նախատեսվող  փոփոխությունում «արյան մեջ գլյուկոզայի քանակի և աչքի ճնշման հետազոտություն» բառերը փոխել «արյան մեջ գլյուկոզի մակարդակի որոշում և ներակնային ճնշման չափում» բառերով:

	Ընդունվել է ի գիտություն։







Ընդունվել է։


























Ընդունվել է։

	7. ՀՀ մարդու իրավունքների պաշտպան
	   28․11․2024թ․

	
	01/13.3/5670-2024

	1. «Հայաստանի Հանրապետության կառավարության 2003 թվականի հունվարի 23-ի N 175-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով փոփոխվող Հավելված  2-ի 101-րդ կետով նախատեսվում է, որ հղիները, անկախ հղիության ժամկետից, պիտանի չեն ոստիկանություն ընդունվելուն։
Նշված նախագծային կարգավորումը հարկ է դիտարկել ՀՀ Սահմանադրությամբ ամրագրված խտրականության արգելքի սկզբունքի պահպանման տեսանկյունից։
Այսպես՝ ՀՀ Սահմանադրության 29-րդ հոդվածով երաշխավորվում է խտրականության արգելքը՝ կախված սեռից, ռասայից, մաշկի գույնից, էթնիկ կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից։
Խտրականության արգելքն ամրագրված է նաև Մարդու իրավունքների և հիմնարար ազատությունների պաշտպանության մասին եվրոպական կոնվենցիայով, որի 14-րդ հոդվածով՝ կոնվենցիայում շարադրված իրավունքներից և ազատություններից օգտվելն ապահովվում է առանց խտրականության, այն է՝ անկախ սեռից, ռասայից, մաշկի գույնից, լեզվից, կրոնից, քաղաքական կամ այլ համոզմունքից, ազգային կամ սոցիալական ծագումից, ազգային փոքրամասնությանը պատկանելուց, գույքային դրությունից, ծննդից կամ այլ դրությունից: 
Սահմանադրական դատարանի իրավական դիրքորոշումների համաձայն՝ պետության պոզիտիվ սահմանադրական պարտականությունն է ապահովել այնպիսի պայմաններ, որոնք նույն կարգավիճակն ունեցող անձանց հավասար հնարավորություն կտան իրացնելու, իսկ խախտման դեպքում՝ պաշտպանելու իրենց իրավունքները, հակառակ դեպքում կխախտվեն ոչ միայն հավասարության, խտրականության արգելման, այլ նաև իրավունքի գերակայության և իրավական որոշակիության սահմանադրական սկզբունքները։ Սահմանադրական դատարանը խտրականության արգելման սկզբունքի շրջանակներում թույլատրելի է համարում օբյեկտիվ հիմքով և իրավաչափ նպատակով պայմանավորված ցանկացած տարբերակված մոտեցում: Խտրականության սկզբունքի խախտում է այն տարբերակված մոտեցումը, որը զուրկ է օբյեկտիվ հիմքից և իրավաչափ նպատակից։
Խտրականության տեսակ է անուղղակի խտրականությունը, որը կիրառվում է ոչ թե կոնկրետ անձի, այլ բոլորի նկատմամբ և տվյալ անձի նկատմամբ կիրառվում է առերևույթ չեզոք կերպով։ Անուղղակի խտրականություն կարող է համարվել օրենքը, քաղաքականությունը, պայմանը, գործողությունը, անգործությունը, պրակտիկան, որոնց կիրառման դեպքում կոնկրետ անձը կամ անձանց խումբը զրկվում է որոշակի իրավունքներից կամ արտոնություններից։
Հարկ է նկատել, որ իրավապահ մարմինների համար մարդու իրավունքների միջազգային իրավունքի ստանդարտների համաձայն՝ ոստիկանության մարմիններում ծառայողների հավաքագրման, աշխատանքի ընդունման, նշանակման և առաջխաղացման քաղաքականությունը պետք է զերծ լինի խտրականության ցանկացած ձևից։
Վերոգրյալի ամփոփմամբ պետք է ընդգծել, որ քննարկվող կարգավորման ընդունման պարագայում Հայաստանի Հանրապետության կառավարության 2003 թվականի հունվարի 23-ի N 175-Ն որոշմամբ որոշակի անձանց խումբ, տվյալ դեպքում՝ հղիները, զրկվում են ոստիկանությունում ծառայության ընդունվելու իրավունքից։
Ընդ որում, նախագծային նման կարգավորման նախատեսումը որևէ կերպ հիմնավորված չէ, որով կպարզաբանվի հղիների՝ ոստիկանություն ընդունելության արգելքի օբյեկտիվ հիմքը և հետապնդվող նպատակը։
Ներկայացվածի հետ մեկտեղ, հարկ է նկատել, որ «Հայաստանի Հանրապետության կառավարության 2003 թվականի հունվարի 23-ի N 175-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով նախատեսված 2-րդ հավելվածի 101-րդ կետով նախատեսվում է նաև, որ հղիների բժշկական փորձաքննությունը կատարվում է խիստ անհատապես՝ գինեկոլոգի, թերապևտի, նյարդաբանի, անհրաժեշտության դեպքում նաև այլ բժիշկ մասնագետների մասնակցությամբ, իսկ թունավոր հղիության դեպքում, կախված ախտաբանական երևույթների ուժգնությունից, ուղեգրվում են ստացիոնար բուժման կամ կայացվում ծառայողական պարտականություններից մասնակի ազատում կամ արձակուրդ հիվանդության պատճառով (վերականգնողական) տրամադրելու:
Այսպիսով, հղիությունը ոստիկանությունում ծառայության ընթացքում կարող է ծառայողին ծառայողական պարտականություններից մասնակի ազատման կամ արձակուրդ տրամադրելու հիմք լինել միայն համապատասխան բժշկական փորձաքննությունների հիման վրա անհրաժեշտություն առաջանալու դեպքում։
Ավելին, նախագծային կարգավորումների համադիր վերլուծության արդյունքում ստացվում է, որ հղիությունը փաստացի արգելք չէ ծառայության համար, այլ արգելք է ծառայության ներգրավման, մասնավորապես՝ ոստիկանություն ընդունվելու համար։
Վերոգրյալի հաշվառմամբ խնդրահարույց է հղիների՝ ոստիկանությունում ծառայություն ընդունելու բացարձակ արգելքի նախատեսումը հենց հղիության հիմքով՝ առանց առողջական վիճակի այլ հանգամանքների հաշվառման։
Ուստի՝ առաջարկում ենք պարզաբանել, թե ինչ հանգամանքներով է պայմանավորված հղիների՝ ոստիկանությունում ծառայություն ընդունելու բացարձակ արգելքի նախատեսումը՝ միաժամանակ բացառելով միայն հղիության հանգամանքով պայմանավորված ոստիկանություն ընդունելության արգելքը՝ առանց առողջական վիճակի այլ հանգամանքների գնահատման։
	Չի ընդունվել։
 Ոստիկանությունում ծառայությունը պետական ծառայության տեսակ է, որի առանձնահատկությունները սահմանվում են օրենքով։ Ոստիկանության խնդիրներից են հանցագործությունների ու վարչական իրավախախտումների նախականխումը, կանխումը և խափանումը, հանցագործությունների հայտնաբերումը և բացահայտումը, հասարակական կարգի պահպանությունը և հասարակական անվտանգությունը և օրենքով նշված այլ խնդիրներ։ 
  Այսինքն՝ ոստիկանությունում ծառայության անցնելու համար ներկայացվող մասնագիտական, ֆիզիկական պատրաստականության և առողջական վիճակի հետ կապված պահանջները սահմանվում են ապահովելու օրենքով սահմանված ոստիկանության խնդիրների պատշաճ իրականացման համար: Հակառակ դեպքում առաջացնում է կարգապահական խախտման հիմք։
 ՀՀ կառավարության 2003 թվականի հունվարի 23-ի N 175-Ն որոշման N 1 հավելվածով սահմանվում են ոստիկանության ծառայողին ներկայացվող ֆիզիկական պատրաստականության պահանջներ, որտեղ սահմանվում են որոշակի նորմատիվներ։
  Իսկ  «Ոստիկանության մասին» օրենքի 29-րդ հոդվածի համաձայն՝ ոստիկանության ծառայողը որպես բացառիկ միջոց գործադրում է ֆիզիկական ուժ, հատուկ միջոցներ և հրազեն` օրենքով նախատեսված դեպքերում և կարգով, այնքանով, որքանով դա անհրաժեշտ է իր պարտականությունները կատարելու համար, եթե այլ միջոցներով այդ պարտականությունների կատարումը հնարավոր չէ ապահովել:
      Միաժամանակ, Աշխատանքային օրենսգրքի 258-րդ հոդվածի 1-ին մասի համաձայն՝ արգելվում է հղի կամ մինչև մեկ տարեկան երեխա խնամող կանանց ներգրավել Հայաստանի Հանրապետության օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներում, ինչպես նաև հղի կամ մինչև մեկ տարեկան երեխա խնամող կանանց համար ծանր և վնասակար համարվող աշխատանքներում: Հղի կամ մինչև մեկ տարեկան երեխա խնամող կանանց համար ծանր և վնասակար համարվող աշխատանքների ցանկը սահմանում է Հայաստանի Հանրապետության կառավարությունը:
    Բացի այդ, կարող են լինել դեպքեր, երբ թեկնածուն չի հայտնում իր հղիության մասին, հետևաբար առողջական վիճակի ստուգումը նախատեսվում է բացառելու հղիների ֆիզիկական ծանրաբեռնվածությունը, ինչպես նաև ապահովում մայրության պաշտպանության սահմանադրական նորմը։ 
   
 

























































	                8.   ՀՀ արդարադատության նախարարություն
	04․12․2024թ․

	
	01/27.2/49244-2024

	«Հայաստանի Հանրապետության կառավարության 2003 թվականի հունվարի 23-ի N 175-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծի 1-ին կետով հաստատվող հավելվածի ամբողջ տեքստի համարակալումն անհրաժեշտ է վերանայել (գլուխներում ներառված կարգավորումները նշել ենթակետերի տեսքով, իսկ ենթակետերում պարբերությունների տեսքով) համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:	
	

	Ընդունվել է։

